
大明一統（1530）	

	

大明一統，聖壽萬年。	

有詔頒降，許人直言。		

君量寬海，聖德光天。		

賞善罰惡，納諫任賢。	

崇儒鑒史，固國輕權。				

清心寡慾，益壽彌堅。		

	

踐祚念苦，欲民從輕。		

用度節儉，儲積豊盈。		

隄防邊塞，操練精兵。		

明正綱紀，太平風聲。		

天長地久，海晏河清。	

	

兆民賴之，萬邦以貞。				

有德皇猷，無憂羽翼。		

百事具忠，直言諫勸。	

	

		

居草茅以何酬兮，瞻金門而難入。		

托情悃於絲桐兮，聊申懷於雅趣。		

鳳凰翔於霄漢兮，覽德輝而斯寓。		

		

麒麟見於郊藪兮，遭聖明而斯集。	

吁嗟吁嗟黼黻兮，我曹何能及。		

懷九州而想君兮，草莽俱同一。		

直言疏進忠義兮，此心何絕期。		

高山流水志在兮，白雪陽春陶隱逸。	

大明一統號琴名，萬古千秋明聖治。		

	

皇帝萬歲萬萬歲。		

曲終	

	

	



	

	

文君操	

	

1		

有美人兮				見之不忘。		

一日不見兮思之如狂。		

鳳飛翱翔兮四海求凰。		

無奈佳人兮不在這東牆。	

2		

張琴代語兮聊寫那微腸。		

何日見許兮慰我徬徨。		

願言配德兮攜手相將。		

不得于飛兮使我這淪亡。	


